
Eu atend’end’o meu amig[u]’, e un d. ;E posible unha nova lectura
da cantiga de Meendinho?

X. Bieito Arias Freixedo

Dez anos despois da publicacién na revista Grial' das “propostas para unha
nova lectura da cantiga de Mendinho” onde o fil6logo italiano Giuseppe Tavani
explicaba e xustificaba unha lectura do texto do poeta da ria de Vigo que rompia
radicalmente coa lectura ofrecida por José Joaquim Nunes na edicién de conxunto
das Cantigas de Amigo —versién que en palabras do propio Tavani chegara “a ad-
quirir o estado de ‘Vulgata’”— a Real Academia Galega dedicalle o ‘Dia das Letras
Galegas’ a tres xograres da ria de Vigo: Johan de Cangas, Martin Codax e o propio
Meendinho. Se ben a breve obra do primeiro s6 aparece recollida en ediciéns de
conxunto, non ocorre o mesmo coa dos outros dous, pois tanto as sete cantigas de
amigo Codacianas coma a tnica cantiga de amigo de Meendinho, son dos textos
mdis editados e sobre os que mdis se ten escrito.

Centrémo-la nosa atencién nas lecturas de Nunes e de Tavani da cantiga de
Meendinho (B 852, V 438), lecturas que como € sabido diverxen pricipalmente na
interpretacion de tres graffas que nos dous apGgrafos que nos transmitiron o texto
aparecen colocadas na parte final do verso de refrdn da primeira estrofa, na mesma
lifia.

As grafias en cuestién son: B] &] a; V] eii a. Tal como explica Tavani, Nunes non
tivo en consideracién o trazo horizontal existente sobre o u dos dous manuscritos e
entendeu estas tres graffas como a transcricién abreviada do segundo verso do re-
frdn, que neste caso serfa unha reduplicacién do primeiro (coas consecuentes
implicacidns estilisticas).

Pola sia parte, o filélogo italiano si tivo en conta estes trazos e deulles unha inter-
pretacion que supuxo a xa aludida lectura anovadora cualificada nalgtins lugares
como ‘revolucionaria’®: interpretou o trazo horizontal sobre o u como “un sinal de

1. Grial, n° 99, pp. 59-61.
2. Cf. Alonso Montero (Ed.), Homenaxe a Meendinho, Santiago de Compostela, 1982, [pp. 1].

abreviacién que non aparece nas demais transcriciéns reducidas do verso” (p. 60).
E explica a continuacién as posibles interpretacions do compendio, a saber: uer; ua
e un, concluindo que “posto que ningunha das outras soluciéns do compendio ofre-
ce un resultado que encaixe no contexto e que tefia un sentido, a solucién madis
econdmica —e na mifia opinion a dnica aceitable— € a primeira” (p. 60). O verso en
cuestion seria, para Tavani: Eu atendend’o meu amigo! E verrd?

Propén ainda o estudioso italiano outra innovacién moi interesante sobre a lectura
tradicional, consistente na segmentacién do xerundio atendendo, que constitiie unha
rareza 6 non ir auxiliado, en ddas partes: atend’end, co que o verso quedaria: Eu
atend’end’o meu amigo! E verrd?

A lectura de Tavani non pareceu ser aceptada de grado, pois en edicidns posteriores
4 sia publicaci6n os editores seguen decantdndose maioritariamente pola de Nunes.?
Sen embargo non pode xustificarse facilmente o feito de prescindir dunha marca
gréfica clara nos dous manuscritos, como tampouco se xustifica o feito de que se
esas tres letras finais representan a transcricién abreviada do refrdn estean coloca-
das nesa lifia e non na lifia seguinte, como efectivamente ocorre na transcricién
abreviada do refrdn nas restantes estrofas, seguindo a practica habitual do manus-
crito. Tampouco teria moito sentido a representacion da contraccién da vocal final
de amigo coa inicial de eu, se ambas palabras pertencesen a versos distintos.

Perante a lectura ‘cldsica’ de Nunes por un lado e as propostas innovadoras de G.
Tavani por outro, parecia que se cubrian tédalas posibilidades de interpretacién dos
manuscritos. Pero no novo camifio aberto por Tavani el mesmo fechou unha via de
lectura que nos parece plausible e que estd fundamentada na interpretacién do tra-
zo horizontal sobre o u como un til de nasalidade que abreviarfa unha consoante
nasal (a terceira das solucidns, que el mesmo descarta como non viable 6 non
atoparlle sentido)*.

Pensamos que cabe a posibilidade dunha nova lectura do verso, para a que tamén
serfa precisa a segmentacién do xerundio da primeira frase do refrdn proposta por
Tavani. Esta lectura seria: Eu atend’end’o meu amig[u]’, e un d, isto é: ‘eu agardo
por iso 0 meu amigo; e hai un (amigo)’.

Antes de explicar esta lectura, trataremos de xustificar por qué nos decantamos
pola consideracién do trazo como unnha abreviatura dunha consoante nasal. Se
centrdmo-la nosa atencién sobre o verso do refrdn no manuscrito da Biblioteca
Nacional de Lisboa (B), en concreto sobre o trazo horizontal situado enriba do u,

3. Cf. por ex. E. Gongalves e M. A. Ramos, A lirica galego-portuguesa, Ed. Comunicagdo, Lisboa,
1983, pp. 254-255; C. Alvar e V. Beltrdn, Antologia de la Poelia gallego-portuguesa, Ed. Alhambra,
1984; X. R. Pena, Literatura Galega Medieval, ed. Sotelo Blanco, 2 vol., Santiago de Compostela,
1986; Idem, Manual e Antoloxia da Literatura Galega Medieval, Ed. Sotelo Blanco, Santiago de
Compostela, 1992, pp. 72-73; Luz Pozo Garza, Ondas do mar de Vigo. Erotismo e donciencia mitica
nas cantigas de amigo, Ed. Espiral Maior, A Coruiia, 1996, pp. 97-99; R. Rafia, “Illa de illas” (A cantiga
de Meendinho e a 86 das Cantigas de Santa Maria), in Boletin Galego de Literatura, n° 15-16, 1996,
que seguen a lectura de Nunes, fronte, por exemplo, a edicién da Lirica profana Galego-portuguesa,
realizada polo Centro de Investigacions Lingiiisticas e Literarias ‘Ramén Pifieiro’, Santiago de
Compostela, 1996, vol. II, pp. 662.
120 4. Cf. Tavani, Op. cit., p. 61.



vemos que € similar 6 trazo horizontal que ddas lifias mdis abaixo estd situado
sobre 0 0 de cercaro ou sobre o a de grades, polo que se pode deducir que o trazo
en cuestion é unha abreviatura co valor dunha consoante nasal implosiva. O mesmo
trazo con este valor atdpase en mdis ocasiéns 6 longo desta mesma cantiga.

Pola contra, se buscamos outros casos de compendio ou abreviatura, con valor de
er, ar, re, ra, ri, Or ou ur, para cotexalo co noso, non o atopamos neste texto, pero si
se rexistran varios casos por exemplo no folio seguinte (fol. 180 r) copiado pola
mesma man’.

Por exemplo; na columna a, rexistrase na lifia 3 a forma fazer, co er abreviado; na
lifia 6 rexistrase a forma uentura co ur abreviado; na lifia 9 de novo uentura co ur
abreviado e qual con ua abreviados; na lifia 10 a forma contra con ra abreviado e
sempre con re abreviado; na lifia 14 a forma por con or abreviados, etc. En ningtin
dos casos coinciden os signos de compendio utilizados (¢ | &  « &)cosig-
no de abreviatura da consoante nasal. En realidade 6 longo dos dous cadernos cita-
dos en nota vese claramente cémo o copista ¢ distingue o trazo para abrevia-la
consoante nasal do trazo, ou mellor dos diversos tipos de trazos, que emprega para
compendiar ar, ra, er, re, or, ri, etc. O trazo de nasalidade empregado por este
copista, que € o que estd situado sobre a segunda das tres polémicas letras con que
remata o verso do refrdn da cantiga de Meendinho, constiste na maioria dos casos
nun trazo horizontal levemente ondulado cun punto mdis marcado de tinta no cen-
tro. ;

O trazo pode carecer desa leve ondulacién e formar unha levisima curva case im-
perceptible, ou pode tamén carecer dese punto mdis marcado de tinta no centro.
Pero en todo caso distinguese claramente dos diversos tipos de trazo empregados
para os compendios citados anteriormente. S6 poderia, se acaso, asimilarse 6 signo
horizontal situado sobre un g empregado para a abreviatura de gue ou sobre todo de
quen, como pode verse no.propio fol. 180 r, col. a, lifia 3 gue o, con ue abreviado,
e lifia 14 quen, con uen abreviados.

E por iso que pensamos que de querer escribi-lo futuro de indicativo uerrd abrevia-
do, o copista seguirfa o seu habito e utilizar{a algin dos trazos que adoitaba empregar
para este tipo de casos.

No outro apégrafo italiano, o Cancioneiro da Vaticana, atopdmonos cunhas cir-
cunstancias diferentes. Aqui o signo para representar unha consoante nasal abre-
viada € na inmensa maioria dos casos un trazo cunha leve ondulacién e cunha
inclinacién aproximada duns corenta e cinco graos. Rexistranse doce casos no pro-
pio texto de Meendinho. Pero 4 siia vez este mesmo trazo utilizase en ocasions para
abreviar gue; no texto rexistrase un caso na lifia 1 da columna b, correspondente 6
v. 7 da cantiga.

Pero neste manuscrito, o trazo que aparece sobre a pendltima letra da terceira lifia
da cantiga, o &, non € este trazo levemente ondulado e inclinado, senén un breve

5. Trétase do copista ¢, que copiou todo este caderno 22 e o caderno anterior (cf. A. Ferrari, “Formazione e
struttura del canzoniere pertoghese della Biblioteca Nazionale di Lisbona (cod. 10991: Colocci-Brancuti:
premesse codicologiche alla critica del testo”, Archivos do Centro Cultural Portugués, 14,1979, pp.120-122.

trazo horizontal. ;Pode considerarse como unha abreviatura dunha nasal? Pensa-
mos que si, porque ddas lifias mdis abaixo rexistramog outra vez este mesmo trazo
sobre o o do conglomerado cercarome, con inequivoco valor de consoante nasal, e
6 mesmo tempo no segundo verso da peniltima estrofa (lifia 8 da col. b) rexistrase
outro trazo de abreviaci6n que seria o que aqui lle corresonderia en caso de ter que
ler un futuro de indicativo: entre o f e o m de finosa, en superindice, un trazo en
forma de virgula, parecido a un c¢ do revés, é o compendio que equivale a re.

O copista de V emprega habitualmente como compendio de re, er; ra, etc. un trazo
horizontal claramente ondulado, como pode comprobarse por exemplo na terceira
das cantigas de Martin Codax (V 886), na forma igreia que aparece abreviada en
tres estrofas, en dias con este trazo horizontal ondulado e na tltima cunha especie
de virgula parecida a un c do revés, ou na pentltima das cantigas do propio Martin
Codax (V 889) onde se rexistra a forma de antepretérito ouuera en catro ocasions,
abreviada por medio dese trazo horizontal ondulado.

Pensamos polo tanto que o copista de V empregaria o trazo ondulado horizontal,
ou o trazo en forma de virgula que emprega na quinta estrofa da mesma cantiga, se
tivese en mente escribir uerrd abreviado.

O sentido que d4 a nosa lectura € o seguinte: a moza é cercada polas ondas na illa
de San Simén, sen barqueiro nin remador que a leve a terra firme, e agarda por iso
0 seu amigo, que 6 achala de menos, a ird buscar. Poderfa pensarse mesmo que o
artigo o non ten un valor concreto senén que acompafiado do posesivo adquire un
valor case indeterminado ou distributivo, isto €, a moza agarda ‘ese amigo
—descofiecido ainda— polo que calquera moza nas suas circunstancias seria rescata-
da’, se ben na afirmacién final e un d, expresa a stia conviccion de que entre todos
aqueles que poderian ser ese home indefinido, hai un en particular que se considera
0 seu amigo, e que serd quen a vaia salvar. O indeterminado un adquiriria neste
contexto un valor concreto, 6 contrario do que ocorria co determinado o, como
acabamos de ver. Ou sexa, que a circunstancia de perigo en que se atopa precipitard
a sta relacién cun home (o amigo polo que agarda) que mantifia en secreto o seu
amor por ela, ainda que ela xa llo cofiecera.

Neste marco, as ondas do mar, o alto mar, o mar maior, tefien un valor simbélico
totalmente antagdnico, por positivo, 6 que se lle deu maioritariamente ata agora®,
tanto a partir da lectura de Nunes coma da de Tavani, pois non simbolizaria a ‘an-
gustia e desesperacién’ ou o medo dunha moza que morre de amor porque 0 amigo
non acudiu & cita ou porque teme que non vefla, sendén que a moza ‘morrerd’ no
‘mar maior’ da paixén amorosa’ que desencadeard toda a sta forza erética cando o
amigo -que ela espera porque sabe que hai un home disposto a rescatala porque a
ama- chegue 4 illa. Daquela atoparanse os dous s6s, no locus amoenus, e ela, que
non pode fuxir sen barqueiro, € consciente de que ‘morrerd’ de amor nos brazos do
amigo. En palabras de Luz Pozo: “As ondas que a cercan son as oleadas do amor e

6. Cf. porex. S. Reckert e H. Macedo, Do cancioneiro de amigo, Ed. Assirio & Alvim, Lisboa, 1972, pp.

132-133; P. Lorenzo Gradin, La cancién de Mujer en la lirica Medieval, Universidade de Santiago de

Compostela, 1990, p. 201; R. Raiia, Op. cit., pp.145-152.

7. Na lifia da interpretacién da poetisa Luz Pozo Garza no traballo citado mdis arriba; interpretacién que
122 poderia extrapolarse en gran parte para a nosa lectura.



do desexo... Espera 6 amigo...Non hai medio de fuxir do que o corazén arela: ‘non
hei barqueiro’. Ela sabe que se entregard sen reservas 4 paix6n naquela soedade da
illa onde permanece sen que ninguén a garde”.?

Contra esta nova proposta de lectura pode argumentarse a rareza da propia expre-
sién e un d, que non ten correspondencia noutros textos, pero na cantiga de
Meendinho at6panse outras expresiéns dnicas que ninguén cuestiona e 0 mesmo
motivo concreto da moza rodeada polas ondas, entre outras cousas, fai do texto un
caso illado, por tnico, na lirica profana. Por outro lado, ainda hoxe a dez anos da
proposta de lectura de Tavani, o peso da lectura ‘tradicional’ de Nunes, do que é
dificil subtraerse, fai parecer mdis arriscada ainda unha lectura coma a agora
proposta, xa de por si arriscada, ainda que respectuosa cos manuscritos.

Bieito Arias Freixedo
Universidade de Vigo

8. Op. cit. p. 98.

